
Ерлан Қаниұлы 1965 жылы 
Қызылорда қаласында дүниеге 
келген. 1989 жылы Қызылорда 
педагогикалық институтын 
«Дене шынықтыру мұғалімі», 
2001 жылы Қазақ мемлекеттік 
заң академиясын «Заңгер» 
мамандығы бойынша бітірген.

Кәсіби еңбек жолын 
қарапайым жұмысшы болып 
бастап, бірнеше мекемеде 
тәжірибеден өткен. Ал 1992 
жылдан бері жеке кәсіппен 
айналысуды қолға алды. 
Одан кейін әр жылдары 
Туристік және экскурсиялық 

б ю р о  д и р е к т о р ы н ы ң 
коммерциялық сұрақтар 
бойынша орынбасары, 
«Қыз Жібек» кафе-барының 
директоры лауазымдарында 
жұмыс істеген. 1997 жылы  
«РАИМ» ЖШС-ін құрып, 
осы күнге дейін мекеменің 
құрылтайшысы әрі жетекшісі 
қызметін абыройлы атқарып 
келеді.

Ерлан Раимов кәсіппен 
қатар соңғы 25 жылда 
қоғамдық жұмыстарға 
да белсенді атса лысуда. 
Атап айтқанда, Қызы-
лорда кәсіпкерлері Қауым-
дастығының төрағасы, Үкімет 
жанындағы шағын және 
орта бизнес комиссиясының 
мүшесі, Қазақстан кәсіпкерлері 
Форумының өңірлік өкілі, 

Мем лекеттік қызмет істері 
жөніндегі Агенттігінің 
Қ ы з ы л о р д а  о б л ы с ы 
бойынша тәртіптік кеңес 
мүшесі, қалалық мәслихат 
депутаты, «Атамекен» ҰКП 
шағын және орта бизнесті 
дамыту комитетінің мүшесі, 
Өңірлік кеңес мүшесі болып 
кәсіпкерлік саласының 
дамуына үлес қосып жүр.     

Саладағы еңбегі үшін 
бірнеше рет «Жылдың үздік 
кәсіпкері» номинациясымен, 
мемлекеттік «Шапағат» 
медалімен және түрлі жоғары 
деңгейдегі медальдармен, 
облыс, қала басшыларының 
және өзге де ұйымдардың  
Құрмет грамотасы және алғыс 
хаттарымен марапатталған.

А л д ы м е н ,  М а р ха б ат 
Жайымбетов «СПМК-70/2» 
кварталында орналасқан 50 
пәтерлік 10 ипотекалық тұрғын 
үйдің құрылысымен танысты. 
Жоба «Нұрлы жер» мемлекеттік 
бағдарламасы аясында жүзеге 
асырылуда. Қазір құрылыс-
монтаж жұмыстары жүргізілуде. 
Жыл аяғына дейін 33 615 
шаршы метр болатын 500 пәтер 
пайдалануға беріледі. Облыс 
әкімінің орынбасары мердігер 
компания өкілдеріне нысанды 
сапалы аяқтап, межеленген 
уақытында тапсыру керектігін 
қаперге салды.

Мұнан соң, Мархабат 
Жайымбетов Бәйтерек мөлтек 
ауданындағы бірнеше жобаның 
жүзеге асырылуын бағамдады. 
Тұрғындар үшін маңызды 
саналатын жол салу, ауыз сумен 
қамту, көгілдір отын жүргізу 
жұмыстары кезең-кезеңімен 
жүзеге асырылуда. Мәселен, 
Бәйтерек-2 мөлтек ауданының 
кіре-беріс көшесіндегі орташа 
жөндеу жұмыстары қыркүйек 
айына дейін аяқталады. Облыс 

әкімінің орынбасары жаңа оқу 
жылында оқушылардың мектепке 
кедергісіз қатынауы керектігін 
ескертіп, жұмысты сапалы 
жүргізуді тапсырды. Қазір бұл 
аумақта 600 орынға арналған 
мектеп құрылысы жүргізілуде. 
Нысанды жаңа оқу жылының І 
тоқсанында пайдалануға беру 
жоспарланып отыр.

Қалыптасқан геосаяси 
жағдайларға қарамастан облыс 
әкімдігі құрылыс компаниялармен 
ортақ мәмілеге келді. Бастау алып, 
жұмысы жоспарланған жобалар 
аяқсыз қалмайды.

Қазір Бәйтерек мөлтек 
ауданында 1800-ден астам 
тұрғын үй салынған. 8000-ға 
жуық тұрғыны бар. Жаңадан бой 
көтерген мөлтек аудан болғаннан 
кейін, бірінші кезекте, жол керек. 
Облыс әкімі тағайындалғаннан 
кейін, Бәйтерек-1, Бәйтерек-2 
көшелерін салуға 500 миллион 
теңгедей бөлуге ықпал жасады. 
Осы секілді инфрақұрылымды, 
инженерлік желілерді салу мен 
жаңарту жұмыстары қарқынды 
жүргізілуде. Қазір құрылыс 

заттарының қымбаттағаны 
барлығымызға мәлім. Осыған 
байланысты 3-4 ай бұрын 
облыстық бюджеттік комиссия 
қосымша 3,5 млрд.теңге бөлген 
екен. Бүгінгі таңда аймақтағы 
құрылыс компаниялармен 
құжатта көрсетілген қаржымен 
құрылысты бітіру жөнінде 
келесімге келдік. Өзіміздің 
тарапымыздан олардың кейінгі 
жобаларын қаржыландыруға 
көмектесетін боламыз, – деді 
М.Жайымбетов.

Әрмен қарай, облыс әкімінің 
орынбасары бастаған топ 
Бәйтерек мөлтек ауданы және 
№222 мектеп аумағындағы 
балаларға арналған ойын алаңы 
құрылысының барысымен 
танысып, «Ауыл-Ел бесігі» 
жобасы шеңберінде Қарауылтөбе 
елді мекеніндегі 150 орындық 
клуб құрылысының орындалу 
барысын таразылады. Шанхай, 
Оңтүстік аудандардағы және 
Тәжібаев, Бостандық көшесінің 
бойындағы су құбыры және кәріз 
желілерін реконструкциялау 
жұмыстарын саралады.

   Облыс әкімінің орынбасары 
Мархабат Жайымбетов мердігер 
компания мен жауапты мекеме 
б а с ш ы л а р ы н а  қ ұ р ы л ы с 
жұмыстарының сапалы әрі 
уақытылы тапсыруын тағы бір 
қаперге салды.

ОБЛЫС ӘКІМІНІҢ ОРЫНБАСАРЫ 
ҚҰРЫЛЫС ЖҰМЫСТАРЫН 
БАҒАМДАДЫ

Аймақ басшысының тапсырмасына 
сәйкес облыс әкімінің орынбасары Мархабат 
Жайымбетов Қызылорда қаласындағы 
құрылысы жүріп жатқан бірқатар нысандардың 
жұмысын саралады.

Сонымен бірге 2019 жылы 
Фасад жабыңғы 100 миллион 
теңгеге атаулы мекеменің сыртқы 
келбетін сапалы түрде уақытылы 
аяқтап, қолдануға берілді. Бүгінгі 
дамыған заман талабына сай 
ТЭ33 Эволюшн цехы көлемі 
2500 шаршы метрді құрайтын цех 
күрделі жөндеуден өтті. Сондай-
ақ аталмыш жоба 62 миллион 
теңгені құраған.

Аталған жобаны «Қамқор 
Менеджмент» ЖШС бас 
директоры Диас Төлеутайұлы 
және «Қамқор Локомотив» ЖШС 
басшылығы ауданымыздың өсіп-
өркендеуіне үлес қосты.

Ашылу салтанатына «Қамқор 
Локомотив» ЖШС техникалық 
директоры Жанатбек Адамбаев, 
«Қамқор магистраль» қоғамдық 
бірлестігінің төрайымы Светлана 
Байқадамова, Арал аудандық 
мәслихаттың хатшысы Базарбай 
Төреахметов, Сексеуіл кентінің 
әкімі Сәкен Құлмағамбетұлы, 
«Қамқор Локомотив» ЖШС 
Сексеуіл локомотив жөндеу 
депосының директоры Мұхтар 
Кеулімжаев және де мекеме 
басшылары қатысты.

Арал аудандық мәслихаттың 
хатшысы Базарбай Төреахметов 
қайта жұмысын бастап жатқан 
атаулы мекемені құттықтай 
отырып, сөз сөйледі:

Қайырлы күн, барша темір 
жол қызметкерлері! Баршаңызды 
алда келе жатқан мерекелеріңізбен 
құттықтаймын. Енді бүгін 
көріп отырсыздар осы «Қамқор 
Локомотив» ЖШС басшылығы 
осыдан 3-4 жыл бұрын мектеп, 
ауруханаларға модульдік жылыту 
қондырғыларын орнатып 
берген болатын. Сонымен бірге 
осыдан екі жыл бұрын өздерінің 
есебінен №231 мектепке 700-ге 
жуық ағаштар отырғызды. Яғни 
бұл дегеніміз – Сексеуіл кентін 
көркейтіп, экологиялық жағдайын 
жақсартып, көгалдандыру 
жұмысында үлес қосты. Еліміздің 
экономикасының күретамыры 
темір жол десек, сол темір жолда 
жұмыс істеп жатқан сіздердің 

еңбектеріңіз орасан зор. Еліміз 
бойынша осындай 17 темір жол 
цех болатын болса, соның бірден-
бірі осы Сексеуіл кентінде жұмыс 
істеп жатыр. Сол үшін «Қамқор 
Локомотив» ЖШС-іне аудан 

әкімінің және өз атымнан алғыс 
білдіремін. Еңбектеріңізге береке 
тілеймін. Жан-жақтарыңыз аман 
болып, денсаулықтарыңыз мықты 
болсын,–деп, ізгі лебізін білдірді.

Шара аясында «Қамқор 
Менеджмент» ЖШС бас 
директоры Диас Төлеутайұлы, 
«Қамқор Локомотив» ЖШС бас 
директоры Алтай Қазисұлы, 
«Қамқор Локомотив» ЖШС 
бұрынғы бас директоры Мұхтар 
Мұхамбетқазинұлы және 
«Қамқор Локомотив» ЖШС 
техникалық директоры Жанатбек 
Адамбаев аудан әкімінің Алғыс 
хатымен марапатталды.

СЕКСЕУІЛ КЕНТІНДЕ 
ЖАҢА ЦЕХ АШЫЛДЫ

Қамқор Локомотив» ЖШС Сексеуіл локомотив 
жөндеу депосы ата кәсібін қайта жаңғыртты. 
Бүгінгі күні «Қамқор Локомотив» ЖШС Сексеуіл 
локомотив жөндеу депосында 250 адам жұмыспен 
қамтылған.

Облыс әкімінің бірінші 
орынбасары Серік Қожаниязов 
корпорацияның жаңа басшысын 
ұжымға таныстырды. Самат 
Нұрахметұлы Ерниязов 1975 
жылы Қызылорда қаласында 
туған. Білімі жоғары, Қызылорда 
ауыл шаруашылығы өндірісі 
институтын «Агроөнеркәсіп 
саласындағы экономика және 
менеджмент» мамандығы 
бойынша және Л.Н.Гумилев 
атындағы Еуразия ұлттық 
университетінің Қызылорда 
филиалын «Құқықтану» 
мамандығы бойынша бітірген.

Еңбек жолын 1997 жылы 
Қызылорда қаласы әкімдігінің 
экономика бөлімінің жетекші 
маманы ретінде бастады. 
Қызылорда қаласы әкімдігі 

бөлімінің бас маманы, бөлім 
басшысы, «Қызылорда» ком-
муналдық мемлекеттік кәсіп-
орнының директоры лауазым-
дарын атқарған. 2002-2004жж. 
ҚР Көлік және коммуникациялар 
министрлігі Автомобиль 
жолдары комитетінің басқарма 
басшысының орынбасары, ҚР 
Премьер-Министрі Кеңсесінің 
бас сарапшысы қызметтерінде 
жұмыс істеген. 2005 жылдан 
бастап Қызылорда қаласында 
түрлі қаржы ұйымдарында еңбек 
етті.

2014 жылдан бастап осы 
уақытқа дейін «Қызылорда» 
Өңірлік инвестициялық 
орталығы» МҚҰ» ЖШС 
директоры қызметін атқарып 
келген.

БАСҚАРМА ТӨРАҒАСЫ 
ТАҒАЙЫНДАЛДЫ

«Байқоңыр» әлеуметтік-кәсіпкерлік 
корпорациясы» акционерлік қоғамының 
басқарма төрағасы лауазымына Самат Ерниязов 
тағайындалды.

ҚЫЗЫЛОРДАДА ӨҢІРЛІК КЕҢЕСТІҢ ТӨРАҒАСЫ САЙЛАНДЫ
Қызылорда облысы кәсіпкерлер палатасы Өңірлік 

кеңесінің кезекті отырысы өтті. Отырыста кеңес 
мүшелерінің көпшілік дауысымен кеңес төрағасы 
болып «РАИМ» ЖШС-нің құрылтайшысы Раимов 
Ерлан Қаниұлы сайланды.

Министрдің айтуынша, 
2016 жылы министрлік 
мектеп формасына 
қатысты бұйрық бекіткен. 
Бұл құжатқа сәйкес әр 
мектеп мектеп формасына 
қатысты дербес 
талаптарды енгізе алады.

«Мектеп формасы жайлы 
концепция өзгеріске ұшырап 
жатқан жоқ. Яғни формаға 
ешқандай өзгеріс енбейді. Осыны 
ата-аналар білуі керек. Қазір әр 
мектеп формаға қатысты дербес 
талап енгізе алады. Мысалы, елде 
7 500 мектеп болса, бұйрыққа 

сәйкес олар 7 500 түрлі форманы 
бекіте алады», – деді министр.

Асхат Аймағамбетов мектеп 
әкімшілігі форманы бекіткенде 
ұсақ-түйекке дейін мән беретінін 
қосып өтті. Сөзінше, мұндай 
талаптан кейін ата-аналар 
форманы еркін таңдай алмай 
қалады.

— Мысалы, кейбірі мынадай 
«ромба» пішіндес белгісі болу 
керек, түсі осындай деген секілді 
талап қояды. Мұндай талаптан 
кейін ата-аналар форманы тек 
бір мердігерден сатып алуы 
қажет болады. Базардан еркін 
таңдай алмайды. Бұл бала үшін 

де, ата-ана үшін де тиімсіз», – деп 
мәлімдеді Аймағамбетов.

Енді оқу-ағарту министрлігі 
енгізген өзгеріске сәйкес формаға 
қатысты облыс мектептеріне ортақ 
бір ғана талап болады.

«Облыс шеңберінде ортақ 
талап бекітілсе, бір мектептен 
екінші мектепке ауысқан бала 
қайтадан жаңа форма сатып 
алып жүрмейді. Өйткені облыс 
бойынша талап бірдей. Осылайша 
сыбайлас жемқорлықтың алдын 
аламыз. Әрі ата-аналар үшін 
мектеп формасы қолжетімді 
бола түседі», – деп түйіндеді 
А.Аймағамбетов.

ФОРМАҒА ҚАТЫСТЫ ОРТАҚ ТАЛАП БОЛАДЫ

Қызылордада 
«Қазақстанның үздік тауары» 
байқауының облыстық кезеңі 
қорытындыланып, арнайы 
көрме барысында жеңімпаздар 
республикалық байқауға 
жолдама алды. Облыс әкімі 
Нұрлыбек Нәлібаев көрме 
жұмысымен танысып, өңірдің 
беткеұстар тауарөндірушілерін 
марапаттады.

Алдымен облыс әкімі «Атамекен» 
кәсіпкерлер палатасы мен «Бизнеске 
арналған үкімет» мекемесінің қызметімен 
танысып шықты. Мұндағы кәсіпкерлерге 
қызмет көрсету орталығы инженерлік-
инфрақұрылымға техникалық шарттар алып 

беру, тауардың сыртқы жарнамалау эскизін 
даярлап беру сияқты кәсіпкерлерге бірінші 
кезекте керекті қызметтерді ақысыз негізде 
жасап береді. 

Облыс әкімі кәсіпкерлермен тілдесіп, 
бизнес өкілдеріне мемлекет тарапынан қолдау 
көрсетілетінін қаперге салды. 

І с - ш а р а  а я с ы н д а  ж е р г і л і к т і 
таураөндірушілеріміздің балалар жылына орай 
тіккен киімдерінен дефиле ұйымдастырылды. 
Жеке кәсіпкер «Айман Абди» қазақи 
нақыштағы балаларға арналған киім үлгілерін 
таныстырса, Светлана Цой балаларға арналған 
кешкі көйлектер топтамасын көрермен 
назарына ұсынды, ал «Далатекс» ЖШС 
«Мектеп формасы» топтамасын көрсетті.

Аймақ басшысы мұндай көрме-байқау 
жергілікті өндірушілерге қолдау көрсету, 
олардың өндіретін тауарлары мен көрсететін 
қызметтердің сапасын арттыруға ынталандыру 

екенін атап өтіп, жеңімпаздарды марапаттады. 
- Құрметті шараға қатысушылар! Жақында 

ғана Мемлекет басшысы Қасым-Жомарт 
Кемелұлы Тоқаев еліміздің бизнес өкілдерімен 
жүздесіп, «Егер бизнес адал жұмыс істеуге 
дайын әрі креативті, заманға сай сұранысқа 
ие болса, оны қолдау қажет» - деп, қоғам 
талабына сай еңбек етіп жүрген кәсіпкерлерді 
мемлекет әрқашан қолдайтынын жеткізді.

Сіздер аймақ экономикасының 
дамуына, тұрғындардың әл-ауқатының 
артып, тұрмысының жақсаруына сүбелі 
үлес қосып келесіздер. Алдағы уақытта да 
облыстың әлеуметтік-экономикалық әлеуетін 
арттыруға аянбай еңбек етіп, мемлекеттік 
бағдарламаларды жүзеге асыруға баршаңызды 
қатысуға шақырамыз, - деді Н.Нәлібаев.

Сонымен бірге, көрме-байқауда демеушілік 
көрсету жөнінде бастама көтерген 9 кәсіпкер 
арнайы сыйлыққа ие болды.

СЫР ӨҢІРІНДЕ ҮЗДІК 
ТАУАРӨНДІРУШІЛЕРІ МАРАПАТТАЛДЫ

МЕДИА

Сіз де тиын 
санайсыз ба?
Дүкенге барған кезде алатын 

заттарымды түгел алып болғаннан кейін, 
касса алдындағы электронды есептегіштің 
есебіне сенбей, өзімше қайтадан бағаларды 
тергіштеп тұратыным бар. Бұл әрине, 
алдымда тұрған сатушыға не есептеуіш 
құрылғыға сенбегендігімнен емес. 
Қалтамыздағы ақшаның ештеңеге жетпей 
қалатынына күйінгендіктен. Жалғыз мен 
емес-ау жан-жағыма қарасам мен секілді 
ұялы телефонындағы есептегішін іске 
қосып, электронды есептегішпен қосыла 
есептеп тұрғандарды да көріп жүрмін. 
Тұтынушылардың бұл әдісіне сатушылар 
да үйреніп қалғандай. Алған азық-түліктің 
бағасын қайта-қайта есептеуімізге күліп 
қарап, түсіністік танытатын да болған. 
Сауда орталығынан күні кеше 1 келі 
печенье, 1 бөлке нан, 1 келі алма, 1 дана 
200 граммдық сары май алдым. Өзімнің 
есептеуім бойынша екі мыңның үстінде 
болуы тиіс. Сөйтсем, 3700 теңгенің чегін 
ұстатты. Алған затыма бір қараймын, 
сатушыға бір қараймын. Ұялмастан 
сатушыдан қайта есептеуін сұрадым. Жо-
жоқ ол жаңылмапты...

Қазіргі күні «Баға қайда барасың?», 
«Қымбатшылық қысып барады...» 
дегендей сөздерді жиі естігендіктен, 
құлақ құрышымыз үйреніп те қалғандай. 
Сағаттап әлуметтік желілерде отырып 
оқитының да осы ақпараттар. Яғни 
қымбатшылық, ақша жетіспеушілік 
тағысын тағылар. Ондайда әркім өз 
пікірін білдіріп әлек. Бірақ, бағаның 
қымбатшылығына қарап жатқан ешкім 
жоқ.  Әлдекімдер әупірімдеп қана күнін 
көріп жүр. Қымбатшылық салдарынан 
көп отбасы ет жемейтін болған. Оның 
орнына тауық етін талшық етеді. Ал 
біреулер тіпті көкөніс, жеміс-жидекті де 
жемейді. Одан да нан алып, қантпен шай 
ішкенін жөн санайды. Қысқасы, тапқан-
таянғанын тамаққа ғана жеткізіп, жан 
бағып жүргендер өте көп.

Қалада 
26 әлеуметтік 
дүкен бар
Халық қамы үшін – азық-түлік бағасын 

тұрақтандыру басты міндеттердің бірі. Бұл 
орайда әлеуметтік дүкендердің маңызы 
зор. Өз өнімін тікелей нарыққа шығаратын 
өндірушіге де, теңгесін үнемдейтін 
тұтынушыға да тиімді. Мәселен, 
Қызылорда қаласы бойынша 26 әлеуметтік 
дүкен жұмыс жасайды. Олар қаламыздағы 
әр мөлтек ауданнан ашылды. Бұл 
дүкендердің бір артықшылығы мұндағы 
тауарлар әкімшілік белгілеп берген бағадан 
аспайды. Қатаң тексерулер тағы бар. Десе 
де бір адам кейбір тауарларды мөлшерде 
ғана алуға құқылы. Мұнда бағаның бағамы 
нарықтан төмен болғандықтан тұтынушы 
қатары да күн санап артып келеді.

Осындай тұрғындарға үздіксіз 
қызмет атқарып келе жатқан Универсам 
ауданындағы әлеуметтік дүкеннің жұмысы 
көпке белгілі. Дүкен қызметкерлері күніне 
шамамен 100-ден астам адамға қызмет 
көрсетеді. Мұнда пияздың келісі – 100 
теңге, қырыққабат - 95 теңге, картоп келісі 
– 130 теңге, сәбіз - 130 теңгеден сатылып 
жатыр. Қалтаға қонымды бағаны көрген 
жергілікті тұрғындар сауданың көркін 
қыздырып жатыр. Олардың айтуынша, 
дәл осындай дүкендер зейнеткерлер 
мен әлеуметтік жағынан аз қамтылған 
отбасыларға үлкен көмек болып отыр. 
Жалпы әлеуметтік дүкендерде азық-
түлікке байланысты тапшылық жоқтың 
қасы деуге болады. Мәселен, нан – 55 
теңгеден, қанттың келісі – 370 теңгеден 
босатылып жатыр. Ал өсімдік майының 
литрі  – 630 теңге, күріштің 1 келісі – 175 
теңге, 1 сорттағы ұнның келісі - 135 теңге,  
қарақұмық жармасынының келісі – 415 
теңге, макарон өнімінің келісі - 200 теңге, 
сиыр етінің 1 келісі - 1700 теңге, тауық 
етінің келісі – 785 теңге, 1 литр сүт 2,5 
пайыздық – 280 теңге, қатық 2,5 пайызы 
1 литрі – 225 теңге, жұмыртқаның 1 данасы 
– 29 теңге, тұздың 1 келісі – 40 теңге. Ал 
50 кг 1 қап ұнның бағасы 7000 теңгеден 
сатылымда тұр. 

Біршама уақыттан бері мәселеге 
айналған қанттың тапшылығы мұнда жоқ. 

Тіпті кезекпен келген тұрғындар емін-еркін 
сөрелерден алуда. Тек кез-келген тұрғынға 
құмшекер 1 келіден артық берілмейді.  
Өйткені барлық тұтынушы халыққа теңдей 
жетуі керек.

-Қазіргі таңда адамдар қанттың 
тапшылығын қолдан жасап отыр 
деп айтқым келеді. Бәрі кейбір дерек 
көздерінен неше түрлі жаңалықтарды 
оқып алып дүрлігеді. Содан кейін таласа-
тармаса қантқа жүгіреді. Әр үйде 6 жан 
болса бірінен кейін бірі кезекке тұрып әлек. 
Бұндай әдетті әлі қоймай келеміз. Тіпті бір 
адам күнде келіп құмшекердің кезегінде 
тұрып келілеп алып жинап жүреді. 
Осындай жағдайлар әлі де кездеседі. 
«Тосап қайнататын уақыт қой»,- деп 
оларына да көз жұма қарайтыным бар. 
Әйтпесе қанттан өзге тамақ алмайтындарға 
басқа айтарым жоқ. Тек адамның ниеті 
тарылмаса екен деймін, дейді сатушы 
Сәуле Ноғайбаева.

Арзан баға 
іздесеңіз...
Қылышын сүйретіп қыс келе жатқанда 

егіске шыққан өнімдерді кәдеге жарату 
жаздың сәні. Тіпті қыз-келіншектер 
тосаптарына дейін қайнатып банкілерін 
жабуды бастап та кетті. Әр маусым 
сайын пісіп жетілетін қара өріктер мен 
шиелер қантты қатты керек етеді. Осы 
қызу жұмыстардың басты құралы әрине 
қант! Сондықтан қала бойынша шекердің 
кезегіне тұрып, алушылар саны күрт өскен. 
Қош!  Қанттың мәселесін сараптап болсақ 
әлеуметтік дүкеннің бағасында халыққа 
жеткізіп айттық. Елге айтарымыз, қант 
тапшылығы жоқ деп дабыра қағуды қойып, 
әлеуметтік дүкендердегі бағасы арзан 
тауарды шын мұқтаж жандар алса екен 
деген тілегіміз бар. Әйтпесе қант барлық 
дүкендерде шекті бағада сатылымда бар.  

Елімізде індет өршіген тұста осы 
әлеуметтік дүкендер Қазақстанның барлық 
облыстарында ашылып халыққа қызмет 
көрсетті. Қазіргі таңда сапа мен бағаны 
тұрақты ұстаған дүкендердің жұмысы 
жүйелі. Мұнда әлеуметтік шекті бағадағы 
тауарлар мен қоса халыққа қажетті 
өнімдер кәсіпкердің демеушілігімен 
сөрелерге қойылған. Мәселен Универсам 
аумағындағы әлеуметтік дүкендердегі 
тауалардың бағасы базар бағамымен 
бірдей. Тіпті кейбір заттар 10-15 теңгеге 
арзандау. Бұны әлеуметтік дүкен 
сатушысының өзі растап отыр. Жеке 
кәсіпкер Гүлшат Алтайбаева ашқан 
дүкенде 2 адам жұмыспен қамтылған.

Қазір жаз мезгілі. Балалардың 
көкөніске аңсары ауатындары белгілі. 
Осы ретте «Асқар» көтерме бағадағы 
дүкеніне барып бағаның ахуалын 
білмекке ұмтылдық. Мұнда біз барған 
уақытта халықтың қарасы көп екен. Тіпті 
ауылдық жерден келген тұрғындар да осы 
көтерме сауда үйінен сауда жасайтындарын 
жасырып қалмады. Көпбалалы анамен 
әңгімелесудің де сәті түсті. «Жеті балалы 
анамын. Айына 80 мың теңгеге азық-
түлік аламын» деген көпбалалы ананың 
айтуынша, қазір қалтаға қонымды бағаны 
тек «Асқар» сауда дүкенінен табатынын 
айтады. 

-Өзім шалғай жерде тұрамын. 
Ауылдағы дүкендерден сауда жасасаң 
қалтаңды қағады. Себебі мұндағы сауда 
орындарынан алынған азық-түліктің 
үстіне баға қосылып сатылады. Қазір 
ақшаның құны жоқ па, білмедім. Әйтеуір 
қымбатшылық жағадан алып тұр. Біріне 
жетсе, біріне жетпейді. Қалтада артық 
ақша жүру деген арман ғана. Шынымды 
айтсам, осы алған заттарымды айдан 
айға  әрең жеткізіп жығыламын – дейді 
көпбалалы ана. 

Бұл көтерме сауда үйінің жанынан 
ашылған көкөніс сауда орнында бананның 
келісі -700 теңгеден сатылып жатса, 
маусымдық жергілікті алманың келісі - 
250 теңге, жүзімнің келісі - 800 теңгеден 
сатылып жатыр. Ал, қара жүзім – 650 теңге, 
қызанақтың келісі - 180 теңгеден болса, 
қырыққабаттың келісі - 100 теңге,  үлкен 
өрік - 500 теңге, кәдінің келісі – 300 теңге, 
бәдіреннің келісі – 350 теңгеден, картоптың 
келісі 200-280 теңге аралығында. Ал 
сарымсақтың келісі 1000, сәбіздің келісі 
-180 теңгеден сатылып жатыр. 

 Қазір таңда жергілікті жердің өнімдері 
бұл сауда орталығына сәт сайын жеткізіліп 
тұр. Бақша дақылдарын халыққа ұсыну 

бағаның біршама төмендеуіне ықпалын 
тигізуде. Осы ретте біршама жылдан бері 
көкөністер сатып, сауданың ізін қуған 
Малика апайдың пікірін білген едік. 

-Қазіргі уақытта біршама бақша 
дақылдарының пісетін уақыты. Енді біз 
сол жергілікті өнімдерді сатқасын бағаның 
төмен түсуі заңдылық. Қызанақ пен 
бәдірен қазіргі уақытта арзандады. Тіпті 
супермаркет сауда желісінде де біршама 
түскенін байқаймыз. Жаз айы берекелі 
мезгіл ғой. Қазыр барлық жергілікті 
өнімдер шығып, елдің игілігіне жарап 
жатыр, дейді сатушы. 

Көңілге қонымды 
баға барлық 
жерде бар
Сонымен бақша дақылдарының 

бағасын сараптап болсақ, енді азық-
түліктің бағасын бағамдайық. Асқар сауда 
үйінде азық-түліктің бағасы расымен 
де көңілге қонымды. Мұнда күнбағыс 
майының 4 түрі саудаға шығарылған. 
Әркім тұтынатын тауарына қарай сауда 
жасауда. Айтар болсақ, «Забота» 0.9 
литр - 755 теңге болса, «Олейна» 1 литр 
-850 теңге, «Майское» 1,8 литр-1520 
теңге, «Забота» 1,8 литр-1520 теңге, 
«Маслозавод» 2 литр -1690 теңгеден 
сатылымда. Ал, 5 литр майлардың бағасы 
тіптен бұл бағадан жоғары. «Олейна» 3 
литр - 2850 теңге, «Российское солнышко» 
4 литр -3200 теңге, «Солнышко под 
солнышком» 4 литр  – 3200теңге, «Алтын 
той» 4,5 литр–3500 теңге, «Заречное» 
5литр –3850 теңге, «Богатовское» 5литр-
3850 теңге, «Кудесница» 5литр -4150 теңге, 
«Забота» 5литр -4200 теңге, «Маслозавод» 
5литр –4200 теңгеден саудада тұр. 
Дүкеннің сөрелеріндегі азықтардың 
бағасын сараптап жүргенімізде ұн 
өнімдеріне келдік. «Макфа» жоғары 
сұрып өнімінің 1келісі -365 теңге, «Салем» 
жоғары сұрып өнімінің 10 келісі -2460 
теңге, «Цесна» жоғары сұрып өнімінің 
2келісі-700 теңге, «Пионер» жоғары сұрып 
өнімінің 10 келісі -3300 теңгеден сатылуда. 
Мұндағы сауда дүкенінде ас атасы нанның 
бағасы әртүрлі. Сөрелердегі өзбек тандыр 
нандарының бағасы көлемдеріне қарай 
кішкентай, орташа, үлкен болып бөлінеді 
екен. Ал күнделікті халық тұтынатын 
ақ бөлке нан 80 теңгеден тұр. Адамның 
қарасы көп көтерме сауда желісіндегі 
негізгі азық-түліктердің бағасы осындай. 
Ұн өнімдерінен дайындалатын тағы бір 
өнім «Макарондар». Түрлеріне қарай 
бағаларына көз жүгіртсек: «Вермишель»-
255теңге, «Мукатай» 2келісі -530 теңге, 
«Мадина» 2 келісі-660 теңгеден.  Ал арал 
тұзы 70 теңгеден сөрелерде тұр. Әлеуметтік 
желілер мен тұрғындар арасында қызу 
талқыға түсіп, таласты тудырған қанттың 
келісі «Асқар» дүкенінде 600 теңгеден 
болса, 1 лист жұмыртқа 930 теңге.

 Қазір адамдардың көбі базардың 
бағасынан супермаркеттен сауда 
жасағанды қолайлы көреді.  Себебі 
олардың пікірінше базардағы таразының 
күмәнді екені жиі айтылуда. Ал белгілі 
бір кәсіпкердің демеушілігімен ашылған 
сауда үйлерінде тұтынушыға қойылатын 
өнімдердің таза әрі дұрыс таразыда 
өлшенетіні қуантады. Осындай сауда 
орындарының бірі желтоқсан даңғылында 
орналасқан «Магнум» сауда орталығы. 
Адамның көңілін баурап алатын әсем 
музыкалармен көмкерілген сауда желісінде 
баға базардан тым жоғары. Салыстарып 
жазсақ, «Асқар» сауда дүкенінде қант 
келісі - 600 теңгеден болса, мұнда 670 
теңгені көрсетіп тұр. Күнбағыс майлардың 
1 литрі – 815 теңгеден болса, 5 литрі – 
4399 теңгеге бағаланған. Қарақұмықтың 
бағасы -569 теңге, нан бағасы -77 теңгеден 
босатылуда. Пияз бен картоптың бағасы 
едәуір өскен. Қазақстанның жуасының 
келісі -102 теңгеден, картоптың келісі - 
222 теңгеден, қырыққабаттың келісі – 87 
теңгеден, жергілікті алмалардың келісі -345 
теңгеден саудалануда. 

Қазіргі заман қалтаңа қарай көсіліп, 
қолыңдағы барыңа азық-түлікті алатын 
уақыт. Тіпті жақсы тамақ ішіп-жеу үшін 
екі жұмысты қатар алып жүру де уақыттың 
талабы болып отыр. Енді қайтпек керек?! 
Біздің бұл сараптамамыз, кәдегіңізге 
жарасын дейміз!

АРЗАН БАҒА ҚАЙДА БАР?!
Айлығы шайлығына жетпей жүргендер көп. Оның 

ішінде өзіміз де бармыз. Қарапайым халық үшін 
күнделікті тұтыну тауарларының бағасы сан құбылып 
тұрған шақта, айлықтан айлыққа қарызсыз жету 
мүмкін де емес. Қазыр қолыңда бар ақша көзді ашып 
жұмғанша жоқ болады. Теңге құнсыз, тауар қымбат. 
Тіпті ағайын-туыстың қуаныш-қайғысына кіріп шығу 
үшін де артық ақшаң қалмайтыны жасырын емес. 
70 мың айлыққа жұмыс жасайтындар өте көп. Бұл 
шындық. Соны жіктеп, жіліктеп көрсетпесек те ол 
бір отбасын асырауға жетпейтіні сөзсіз. Иә, мұндай 
қиындықтан құтқаратын тек бір ғана жол бар. Ол 
әрине, әлеуметтік дүкендер. 

Зибаш ӘЛИ

Мароккода орман өрті 
толастамай тұр
Солтүстік Африка құрлығында 

орналасқан мемлекеттің солтүстік 
аудандарында орман өрті толастамай тұр. 

Өртенген жердің жалпы аумағы 4660 гектарға 
жеткен. Бәрінен көп Лараш провинциясы зардап 
шегіп, бір адам қайтыс болған. Өрт Марокконың 
солтүстігіндегі орманды алқаптарда бірнеше 
күннен бері тоқтамай тұр. Оны сөндіру үшін 
жүздеген өрт сөндірушілер мен әскерлер 
жұмылдырылған. 

Жергілікті билік таратқан мәліметке сәйкес, 
өңірдің 19 ауданынан 1320-дан астам отбасы 
эвакуацияланды. Өрт сөндіруге үдере соққан 
желдің қатты екпіні, сондай-ақ 40 градусқа 
дейін жеткен жоғары ауа температурасы кедергі 
келтіруде.Соңғы күндері Мароккода ауа райы 
бірден ысып, 45 градусқа дейін жеткен. 

Сондай-ақ Оңтүстік Еуропадағы Испания, 
Португалия, Франция, Грекия елдерінде де өрт 
орын алды.

Ван Гогтың автопортреті 
табылды
Ғалымдар Ван Гогтың бұрын белгісіз 

болған автопортретін тапты. Ол суретшінің 
Шотландиядағы ұлттық галереясында 
сақтаулы тұрған «Ақ қалпақтағы шаруа 
әйел портреті» атты әйгілі картинасының 
артына қыстырылып қалған екен.

Шотландия ұлттық галереясы өкілдерінің 
айтуынша, керемет олжа кездейсоқ табылған. 
Эдинбургтегі Корольдік Шотландия 
академиясында импрессионистерге арналған 
көрменің ашылу қарсаңында кураторлар Ван 
Гогтың 1885 жылғы жұмысын рентгенге түсіруді 
ұйғарады. Сол кезде картинаның артқы жағында 
желіммен жағылған және картонмен жабылған 
сурет табылады, бұл суретшінің автопортреті 
болуы әбден мүмкін. Сурет-картина ХХ ғасырдың 
басында өткен көрмеге дайындау кезінде 
жабыстырылуы мүмкін.

Ван Гог жиі ақша үнемдеу үшін кенептерінің 
екі жағын пайдалануға мәжбүр болған. Табылған 
портретте жиегі бар қалпақ киген және мойынға 
орамал байлап отырған сақалды адам бейнеленген. 
Картинада оның сол жақ құлағы анық көрініп тұр: 
Ван Гог «Ақ қалпақтағы шаруа әйел портретін» 
жазғаннан кейін үш жылдан соң ашуға беріліп, сол 
құлағын палитра пышағымен кесіп тастаған. Бұл 
оның автопортрет салудағы алғашқы әрекеттерінің 
бірі болса керек. Кейінірек жұмыстары жақсара 
бастап, бүгінде Ван Гогтың кейінгі автопортреттері 
шедевр болып саналады.

Келісімнен бас тартты
Миллиардер Илон Маск Twitter 

әлеуметтік желісін сатып алу келісімінен бас 
тартқанын мәлімдеді. Мәміле 44 миллиард 
долларға бағаланған.

Енді компания келісімді орындату мақсатында 
Маскты сотқа бермек. Маск адвокаттарының 
сотқа берген материалдарында компанияның оған 
платформадағы жалған аккаунттар туралы толық 
мәлімет берілмегені жазылған. Миллиардер осы 
жылдың сәуір айында жарияланған мәміледен 
бас тартады деген хабардан кейін Twitter 
акцияларының құны 6%-ке төмендеді.

Бұған дейін Маск егер әлеуметтік желі 
басшылығы оған жалған және спам аккаунттары 
Twitter қолданушыларының 5%-тен аспайтынын 
дәлелдемесе, мәміледен бас тартатынын айтқан. 
Маусым айында реттеуші органдарға жолдаған 
ресми хатында Маск компанияның сатып 
алушысы ретінде Twitter-дегі спам аккаунттар 
санын дербес бағалауға құқығы бар екенін жазды. 
Маск тарапы Twitter осылайша сату келісімінің 
шарттарын бұзды деп мәлімдейді.

Жиырма жылда алғаш рет
Еуро мен доллар соңғы 20 жылда алғаш 

рет теңесті. Биыл бірыңғай еуропалық 
валютаның бағамы АҚШ-қа қатысты 
шамамен 14%-ке, ал өткен жылдың 
маусымымен салыстырғанда 17,8%-ке 
арзандады.

Қысым көрсететін негізгі фактор – энергия 
бағасы және Ресей Федерациясынан газ жеткізуге 
байланысты алаңдаушылық. Динамикаға 
Вашингтон мен Брюссельдің ақша-несие 
саясатындағы айырмашылықтар да әсер етеді – 
ФРЖ базалық мөлшерлемелерді арттырады, ал 
ЕОБ төмен деңгейде ұстайды.

Білезік тағуға міндетті
Гонконг билігі коронавируспен 

ауыратындарға және оқшауланатындарға 
электронды білезік тағуды міндеттейді. Бұл 
туралы COVID-19 таралуына жол бермеу 
жөніндегі ведомствоааралық комиссия 
мәлім етті.

«Мұндай шара ауруды жұқтырғандардың 
өзін-өзі оқшаулау ережелерін бұзбауы мен 
үйлерінен белгіленген мерзімнен бұрын шықпауы 
үшін қажет. Сонымен қатар, денсаулық сақтау 
органдары үкіметтік қосымшада ауру жұқтырған 
адамдардың цифрлық сертификаттарын қызыл 
түспен белгілеу мүмкіндігін қарап жатыр» 
делінген ВАК мәліметінде.

Әлемде

-Айтпақшы ауылдан шығарда 
мынадай бір әңгіме болып еді,– 
деп Сүкең әңгімесін одан әрі қарай 
жалғастырып кетті. – Әлінің баласының 
аяғына тұсау болып жүргенін естіген 
ауыл қариялары жиналып үйіне 
сау ете қалады. Құлтас бастаған ел 
жақсыларын Әлі құшақ жая қарсы 
алады. Сый-құрмет көрсетіп, төрінен 
орын береді. Құлтас би сөз бастайды:

– Әлі шырақ, адамнан түрлі бала 
туады. Біріншісі – үй баласы, екіншісі 
– ел баласы. Үй баласын ата-анасы 
билейді, ел баласын ел ағасы билейді. 
Сенің балаң ел баласы болайын деп тұр 
екен, оны өзің білесің, шақыр балаңды!

Сүгір үйге қол қусырып, сәлем бере 
кірді.

– Балам, естуімше барар жерің 
алыс көрінеді, жалғыздың үні, жаяудың 
шаңы шықпас деген, қасыңа үш-төрт 
жігіт ертіп ал. Бәрінің бір-бір өнері 
болсын! Әумин!– деп бата береді.

Әлі үлкен ұлы Сатыпалдыны 
жолсеріктікке қосады. «Аттың 
мықтысын мініңдер, киімнің тәуірін 
киіңдер, жортқанда жолдарың болсын, 
Қыдыр баба  шылауларыңда болсын, 
Әумин!» деп бата береді.

Сайдың тасындай бес-алты жігіт, 
таңмен таласа жолға шығады. Сарысу 
өзенін жағалай отырып, Қаражардан 
Сарыкеңірге өтті. Одан әрі өрлеп, 
Ұлытауға да жетті. Сүгір көк майсалы 
бал бұлақты көркем кеңістікке тігілген 
сегіз қанатты ақшаңқан киіз үйге 
келіп түседі. Сән салтанаты жарасқан, 
біркелкі киінген, масат жүзді жігіттерді 
үстіне бейқасап қамзол, аяғына 
шытырмалы кебіс-мәсі, шаштарында 
шолпы-шашбауы сылаңдаған, 
сыңғырлаған келіншектер қарсы 
алады. Қырдың қызыл түлкісіндей 
жайнаңдаған қыздар қымыз сапырып 
отыр. Шөл басып, ентік басылып көңіл 
демдеген соң, екі жақ жапатармағай 
жөн сұрасып жатты. Көкорайдағы 
киіз үй іші би түсетіндей әдемі 

безендіріліпті. Ноғай келін, ортада 
шашақты орамал масатымен жабылған 
үстел, оның үстінде он екі тілді сырнай, 
ырғайдан істелген қазмойын домбыра, 
керегелерде түлкі, бұлғын, қасқыр 
терілері, қамшы, құс мылтық уықтарға 
ораған сан түрлі оюлы сырмақтар, бәрі-
бәрі жұтынып тұр. Қалың етіп төселген 
көрпенің үстіне бірнеше құс жастық 
тасталған.

Мынадай салтанатты бұрын-соңды 
көрмеген Қаратаудың қырандары 
айналасына ұрлана қарап отыр. 
Осы кезде үйге қыз жеңгесі келіп 
дастарқанға бауырсақ төгіп, сабадан 
үлкен ыдысқа қымыз құйды да, оны 
сапыра бастады. Беті көпіршіктенген 
қымыз иісі мұрынды жарып жібере 
жаздады. Шөл қысып келген жігіттер 
байқатпаған болып, жұтынып та алды. 
Жолаушылар қымызды ала бергені 
сол еді, есік алдына дейін келіп, 
топ етіп түскен әлдекімнің дыбысы 
естілді. Сөйткенше болмай ерекше 
киінген,  онысы денесіне құйып 
қойғандай жараса кеткен қағылез қыз 
іркілмей үйге еркін кіріп келді. Жат 
жігіттерден именген, жанарын жасқап, 
төменшіктеген де жоқ. Жағалай 
отырғандарға иегін изеп амандасып, 
жеңгесі мен апасының ортасына 
келіп тізе бүкті. Сол қалпымен 
айналасындағыларға тәкіппар жүзбен 
қарап қойды. Мынасы «менімен 
домбыра тартысатындай сендер 
кімсіңдер?» дегендей болып көрінді.

Қыз жеңгесі ұсынған бал қымызды 
сарқып ішті де, шегіне отырып, 
домбырасын қолына алып, оның құлақ 
күйін келтіріп, саусағымен бірер мәрте 
дың-дың дегізді де, күмбірлетіп ала 
жөнелді. Қысылмай-қымтырылмай 
домбыра тартып отырған бойжеткенге, 
қонақтар таңырқай қарады. Ол 
іркілместен үш күй тартты. Осы 
кезде қыз жеңгесі қозғалақтап, 
«Еркежан, өзің ғана тарта беремісің, 
қонақтарға да кезек берсеңші» деп тіл 

қатты. Ескертуді қыз ұната қоймады. 
Дегенмен жеңге өтінішін жерге 
тастамады. Ол домбыраны керегеге 
сүйей салды. Кезектің келгенін білген 
Сатыпалды домбыраны іліп алып, өзі 
білетін күйді шертіп, серігіне берді. Ол 
бір күй ойнап, серігіне ұзатты. Осылай 
домбыра жағалап отырып, Сүгірге 
тиді. Бұл қонақтардың  «ешқайсымыз 
қаражаяу емеспіз» деген белгісі еді. 
Сүгір солақай болатын, ол домбыраның 
құлақ тегін келтіріп өзіне ыңғайлап 
алды. Сірә домбыраның құлағын 
қаттырақ бұрап жіберді-ау, қыз 
жақтырмай тыржың ете қалды. Қызды 
қыздыра түскісі келді ме екен әлде 
басқа бір ойы болды ма, домбыраның 
құлағын одан сайын қаттырақ бұрады. 
Сосын баптанып отырып қыздың 
тартқан үш күйін нақышына келтіріп 
басқа бір әуен жолымен тартып 
шықты. Күйге жаңа екпін, жаңа ырғақ, 
құбылмалы қайырмалар үстемелеп, 
түрлендіріп тартқанда, бойжеткен 
байыз тауып отыра алмады. Түсі мың 
құбылып, іштегі арпалысын жасыра 
алмады. Ұлытаулықтар күйді ұйып 
тыңдады. Сүгір мүдірген жоқ. Қыздың 
тартқан күйін қаз қалпында қайталап, 
домбыраны алдына тастай салды.

Күй тартыстың ережесі бойынша 
бірінің күйін бірі тартып, қарсыласына 
өз күйімен жауап берді. Әрине, 
қарсыласының  күйін қайталай 
алмаса – жеңілгені. Кезегін алғанда 
аянып қалған жоқ. Күмбірлеген күй 
тау суындай тасқындады. Дода ұзаққа 
созылды. Тыңдармандар сілтідей 
тынып, сайыстың соңы немен 
бітерін күтіп отыр. Ұлытаулықтар 
қыздарының шабысына дән риза 
болып, тамсана қарайды. Жерлестері 
қолдап отырғасын ба Мафруза екпін 
ала бастады, бір уақытта Сүгір аз-кем 
тыныс алып келуге қыздан рұқсат 
сұрады. Жергілікті жігіттер мұны 
қонақтардан күш қайтты дегенге 
ұқсатып, желпініп қойды.

Үйден ұзаңқырап шыққан Сүгір 
көкке қолын жайып, Алладан медет 
тіледі. Қарабура атасынан жәрдем 
күтті. «Уа аруақ, қолдай гөр, қызды 
өз аяғыммен іздеп келіп едім, жүзімді 
төмен қаратпа» деп Жаратқанға 
жалбарынды. Осы кезде күйшінің 
төбесінен екі қанатымен көкті 
қайырғандай, алып бір құс зымырап 
өте шықты. «Уа аруақ, тілегімді қабыл 
ете гөр» деп  қуанып қалды. Сол замат 
денесі сергіп сала берді. Көңілі де 
жаңағы төбесінен ұшып өткен құстай 
көкке көтерілді. Сері сезім оны әлдилеп 
бойын сергітті. Ол үйге ерекше тың  
шабытпен оралды. Иін тіресіп отырған 
қыз-жігіттер орталарынан орын ашты. 
Домбыраны іліп алып қос ішегінің 
асты-үстін салалы саусағымен бірдей 
іліп, кезек шерткенде, күй желіден 
босатылған құлындай ойнап шыға 
келді. Мұндай әуен бұрын-соңды 
естілмеген еді. Тіпті даладағы малға 
дейін тынышталып, күй күмбірі тынық 
түнде алысқа тарап жатты.

Манадан бері тәкаппар күйде 
отырған қыз күй ырғағына бой 
алдырып қойды. Ол күйдің ырғағынан 
жаңылысып қалды. Япыр-ай, күй желісі 
қалай-қалай ширатылатын еді? Қыз 
домбырасын әрі-бері сабалағанымен, 
Сүгір шерткен күйдің ізін таба алмады. 
Қипақтап «жол сізден, ізет бізден» деді 
естілер-естілмес.

Осы кезде айналада отырғандар шу 
ете қалды.

– Мафруза, жеңілсең жолыңды 
жаса!

Сол кезде:
– Елге берген «жеңілсем кім де 

болса, етегінен ұстаймын» деген 
сертім бар, сол сертім – серт,– деді. 
Сосын Сүгірдің тізесін баса отыра 
кетті. Ол жігіттің аса дарындылығына 
риза болды. Мафруза тебіреніп отырып 
бір күй тартты.

– Бұл саған арнаған толғауым, 
күйдің аты – «Толғау»,– деді.

Сүгір де домбыраны қолына алып 
бір күй тартты.

– Бұл сенің толғауыңа жауап – 
«Кертолғау» болсын,– деді. – Осыдан 
кейін «екеуміз тел өскен қозыдай 
бірге жүрейік» деп «Телқоңыр» күйін 
тартқан  екен, – деп әкем марқұм тағы 
да шаршап қалды.

Біраз демалған соң:
– Балам, мен сауатым жоқ адаммын, 

сенің сауатың бар ғой. Бір кездері осы 
айтқаным есіңде болсын,– деді.  Түс 
ауа әкем жанына шақырып:

– Бағанағы әңгіменің соңы болып 
қалды, айтып үлгерейін, – деді. – 
Осылай Сүгір күйші басынан өткен 
оқиғаларды тегіс айтып берді. Бірақ 
оның бәрін айтуға менің шамам 
келмейді, ауру еркіме жібермей 
тұр. Ертеңіне аттанар кезде Сүкең 
домбыраны қолына алып «Телқоңыр» 
күйін  нәшіне келтірді де, бізге қарап:

– Күнгейден келген қандас 
бауырларыма, әсіресе Тұрабай 
інім, саған өте ризамын домбыра 
тартқаныңа. Әттең, шағын ауылдан 
шыға алмай қалған екенсің,  кеш болып 
қалыпты. Менің саған сыйлығым – ала 
құнанды мінгізгелі тұрмын. Мұның 
атын өзім «Телқоңыр» деп атап едім, 
осы құнанды ағаңның көзі деп мініп 
жүр, деп Тұрекеңе мінгізіп еді,–  деп 
әкем талықсып кетті. Әрі қарай шамасы 
келмей қалды.

Міне, белгісіз қалған күйші Тұрекең 
жәкеміздің осындай ашылмаған сырын 
50 жылдан кейін қағазға түсірдім. Кем-
кетігі болса, Тұрекеңнің ұябасары 
кешірер.

Орынбек қажы Әбдіғапбарұлы

(басы өткен санда)

Сәби күлсе көңіліміздің гүлі 
ашылып, көзіміздің нұры кіріп, 
өміріміз бейне бір шаттыққа толып, 
әсерлі күй кешетініміз анық. Сәбилерге 
осындай шаттық көңіл-күй, сыңғыр 
күлкі, сыйлау мақсатында 2019 жылы 
ашылған «Карамель» отбасылық кафесі 
жайында кеңінен әңгімелемекпіз. 

Бүгінде Тасбөгет кентінде 
орналасқан аталмыш кафенің иесі 
кәсіпкер Гүлнұр Маратқызы екенін 
білдік. Арнайлап қоңырау шалып, 
сұхбаттасудың сәтін түсірдік. 

-  Г ү л н ұ р  М а р ат қ ы з ы , 
балалардың сүйсіне жейтін тәттісі 
секілді, кафенің атауын «Карамель» 
деп атапсыз...

-Иә, алғашында осы отбасылық 
кафенің атауын ойлап табу қиындау 
болғаны рас. Өйткені, бүгінде 
елді елең еткізетін, тұтынушыны 
тартып тұратын атауды табудың өзі 
бәсекелестік тудырады. «Карамель» 
деген тәтті конфеттің атауы, десе де  
мен бұл кәсіптің жандануы балалармен 
байланысты болғасын осы атауға келіп 
тоқтадым. 

-Осы кәсіпті ашу қай кезден бастау 

алды? Тиімді тұстарын айтып кетсеңіз?
-Бұрыннан бері қала орталығынан 

кәсіптің көзін дөңгелетуді жолдасымыз 
екеуміз ойлап жүрген болатынбыз. 
Десе де кәсіптің өрге өрлеуі орналасқан 
жеріне де байланысты болатынын 
білетін біз, осы Қызылорда қаласына 
қарасты Тасбөгет кентінде ашуды 
жоспарладық. Алғашында ғимараттың 
бірінші қабатында орналасқан азық-
түлік супермаркетін ашып, халықты 
үйреттік. Одан кейін яғни 2019 жылы 
«Карамель» отбасылық кафесін 
халықтың игілігіне бердік. Тиімділігі 
бұл отбасылық кафенің  ішінде балалар 
ойнайтын ойын алаңдары бар. Ол 
ойын алаңдарын төрт бағытқа бөліп 
қойғанбыз. 

 -Ойын залдарында бала 
қауіпсіздігі сақталған ба? 

-Әрине, бала қауіпсіздігін 
бақылайтын ойын залымызда арнай 
қызметкерлеріміз бар. Екі жастан 
асқан бүлдіршіндер ғана залға кіре 
алады. Ал, жасқа толмаған бөбектерді 
ата-анасымен кіргіземіз. Олардың 
қауіпсіздігіне ата-анасы тікелей жауап 
береді.

- Осыған дейін бала қауіпсіздігі 
тарапынан ешқандай өрескел 
оқиғалар орын алған жоқ па? 

-Әзірге жоқ. Себебі, біз баланың 
қауіпсіздігін басты назарға алғанбыз. 
Зер салып байқасаңыздар бүлдіршіндер 
ойнайтын ойыншықтардың өзі сапалы. 

-Ата-аналары балаларын ойын 
залына  белгілі бір уақытқа тастап 
кете ала ма? Ондай жауапкершілікті 
сіздер аласыздар ма?

-Жоқ, әрине. Балғындар тек ата-
аналарымен ғана келеді. Әр балаға 
ата-анасы тікелей өзі жауапты болады.

-Қанша адамды жұмыспен 
қамтып отырсыз? Орташа есеппен 
жалақылары қанша?

-Бүгінде елудей жұмысшымыз 
бар. Оның бесеуі аспазшы. Орташа 
жалақылары 50 мың теңгені құрайды. 
Аспазшы мамандардың еңбекақылары 
80 мыңнан басталады. Жалпы кім 
қалай еңбек етсе, лайықтысын алады. 

-Халық қаншалықты жиі келеді?
-Отбасымен келетіндер көп. 

Балаларын ойнататын ата-аналар 
қарасы аз емес. Кенттегі бірден бір 
демалыс орны болғасын келушілер 
сирек деп айта алмаймын. Аллаға 
шүкір деймін, барымен базар. 

-Қандай жеңілдіктер бар?
-Тек біз мерекелерде ғана 

жеңілдіктер ұсынамыз. Яғни туған 
күн шараларын ұйымдастыруда 
аниматорлар әкеліп, туған күн иесін 
құттықтап, дастархан мәзіріне 
жеңілдіктер береміз. Бұл да біздің 
ерекше қырымыз деп ойлаймын. 
Әсіресе мектеп оқушыларының туған 
күндеріне тапсырыстар жиі түседі. Біз 
өз тарапымыздан барлық жағдайды 
жасап, жоғары дәрежеде өтуі үшін 
жағдай жасаймыз. Бастысы кішкентай 

қонақтарымызға беретін ас-ауқаттың 
сапалы болуына қатты мән береміз. 
«Ас адамның арқау» демекші, ас 
неғұрлым сапалы, таза, дәмді болса, 
қонақтар да соғұрлым разы болып 
қайтады. Менің де басты талабым осы. 
Қызметкерлерім өз жауапкершіліктерін 
жақсы түсінеді. 

-Қаламызда отбасылық 
кафелер бар, өзіңіз де білесіз. 
Әріпте стеріңізден қандай 
өзгешеліктеріңіз бар?

-Айына бір рет мұқтаж, мүмкіндігі 
шектеулі балалар мен көпбалалы 
отбасылардың бүлдіршіндерін 
тегін ойнату қарастырылған. Яғни, 
мүмкіндігі шектеулі балапандардың бір 
күндік уақыттарын жақсы өткізулеріне 
септігімізді тигізіп келеміз. 

-Көпшілік келетін орын, 
халыққа қандай тағам түрлерін 
ұсынасыздар?

-Кәрістің ұлттық тағамдарымен 
қоса, еуропалық тағамдарды ұсынамыз. 

-Қандай сақтық шаралары 
сақталған?

-Сақтық шаралары жан-жақты 
қарастырылып, жолға қойылған. 

-Кәсібін ашамын деген адамның 
ең басты мәселесі ол қаржы. Сіздің 
кәсібіңіз мемлекеттен қолдау тауып, 
қаржыланды ма?

-Жоқ, бұл отбасылық кәсіп. 
Сондықтан қаржы мәселесіне келгенде 
жолдасым демеушілік жасады. Менің 
ең бірінші қолдаушым –жолдасым. 

-Отбасыңыз туралы айта 
кетсеңіз?

-Ең бастысы бақытты анамын. 
Жалпы шағын мемлекетіміз жайында 
көпшіліктің білгенін қаламаймын. 

Сұхбатыңызға рақмет!
*МЕДИА

Сүгір сыйға тартқан 
Телқоңыр

БАЛАЛАРҒА ШАТТЫҚ СЫЙЛАЙТЫН «КАРАМЕЛЬ»
«Бала көңілдің гүлі, көздің нұры» - деген жақсы сөз 

бар қазақта. Қазақ атамыз бала десе ішкен асын жерге 
қойып, барын алдына тосып мәпелеген. Тіпті «баламның 
табанына кірген шөңге менің маңдайыма кірсін» - 
деп баласына еш жамандықты жуытпай, қанаттыға 
қақтырмай, тұмсықтыға шоқтырмай өсірген. Перзентін 
көкке көтеріп, төрге шығарып, ерекше құрметтеген 
сол бабаларымыз, оның тәрбиесіне де көп көңіл бөлген. 
Жастайынан жақсы әдеттерге баулып, өсе келе маңызды 
шаруаларға араластырып, өнегелі тәрбие беруге 
тырысқан. 

Тоқты

Бұл апта тоқтылар үшін шешілмеген 
мәселелер мен бітпеген жұмыстардың нүктесін 
қоятын уақыт. Тіпті барлық ойға алған істеріңіз 
сәтімен аяқталуы да мүмкін. Апта ортасына 
қарай қарбаласқан тіршіліктерді ығыстырып 
қойып демалғаныңыз жөн. 

Торпақ

Бұл кезең торпақтар үшін жетістікке жету 
жолында сәттілікке толы болады. Жұмыстағы 
ең маңызды атқарылуы керек істерді айдың 
бастапқы бөлігіне жоспарлаңыз. Сізге көп 
тапсырмалар мен қосымша қызметтер 
міндеттелуі мүмкін. Бірақ бұның соңы соған 
тұрарлық мол табыс әкелетінін ұмытпаңыз.

Егіздер

Апта басында егіздер жұмысқа көңіл 
бөліп, түрлі идеялар мен жаңашыл дүниелерді 
ұсынғаны жөн. Сонда жетістіктің ауылы 
алыста болмайды. Мансаптық өсу жолында 
егіздер үшін шілде айының ортасы сәттілікке 
толы болмақ. Яғни мол ақша түсімдері күтіп 
тұр..

Шаяндар

Айдың ортасы шаяндар үшін сәтсіз 
басталады. Кәсіпте кідірістер болып, 
жоспарларыңыз өзгеруі мүмкін. Алайда бұл 
үшін көңіліңізді түсірмеңіз. Уақыт өте бәрі 
сәтімен болмақ. Жақындарыңызға көп уақыт 
бөліп, отбасыңызбен демалуға қолайлы жағдай 
жасаңыз. 

Арыстандар 

Бұл аптада әттеген-ай дейтін ұсақ-түйек 
мәселелер кезігуі мүмкін, бірақ оларға назар 
аудармаңыз. Керісінше байырғы бітпей 
қалған істеріңізді аяқтағаныңыз абзал. 
Айдың соңғы онкүндігінде жұлдыздар сіздің 
жағыңызда болады. Іскерлік қарым-қатынас 
қуаныш сыйлайды. Сонымен қатар, ескі 
байланыстарды қалпына келтіруге мүмкіндік 
туады.

Бикештер

Бикештердің көпшілігі жұмыс орнын 
ауыстыру туралы ойланады. Айдың соңына 
қарай өмірлерінде өзгерістер орын алуы 
мүмкін. Отбасында қаржылық мәселелері оң 
шешімін тауып реттеледі. Бұл апта қалыпты 
болмақ. 

Таразылар

Апта басы таразылар үшін оқуға көңіл 
бөлуге қолайлы уақыттардың бірі. Өзіңізді 
жұмыста немесе кез келген жерде жақсы 
жағынан көрсетіп, алдыңыздан кезіккен 
қолайсыз жағдайлардың бәрінен шешім тауып 
шығасыз. Осы мінездің арқасында таразылар 
басшылықтың құрметіне ие бола бастайды. 

Сарышаяндар

Бизнестегі барлық шиеленіскен 
мәселелерді ұзатпай шешуге тырысқан 
дұрыс, өйткені айдың соңғы онкүндігі 
іскерлік тұрғысынан табысты болмақ. 
Көптеген сарышаяндарға жаңа жұмыс 
орнынан ұсыныстар түседі, сондықтан дайын 
болғаныңыз жөн. 

Мергендер

Бұл аптада мергендер өздерінің жеке 
біліктіліктерін арттырған дұрыс. Жаңа 
білімнен бас тартпаңыз. Білім ешқашан артық 
болмайды. Соңғы уақытта шаршағаныңыздың 
әсерінен айналаңызбен тіл табысу қиындап 
кетті. Сондықтан сабырлық еткеніңіз жөн.

Тәуешкілер

Тауешкілер үшін шілде айының бұл 
аптасы маңызды сұрақтарға жауап іздейтін 
уақыт. Тіпті достық немесе романтикалық 
қарым-қатынасқа айналатын таныстықтар 
болуы мүмкін. Бұл аптада ұзақ уақытқа 
созылған кикілжіңдерді шешуге болады. Сізге 
ренжіп жүрген адам кенет мейірімдене түссе, 
таңғалмаңыз.

Суқұйғыштар

Суқұйғыштарда жыл басынан бері 
мұндай қарқынды кезең болған жоқ. Көптеген 
суқұйғыштар шетелге сапар шегуді күтуде, 
сондықтан барлық жиналған істерді айдың 
ортасына дейін аяқтау маңызды. Сонымен 
қатар жақын адамдарыңызбен барлық 
мәселелерді шешуге ұмтылыңыз.

Балықтар

Балықтар шабытының шарықтағанын 
сезінеді. Ойыңызға жаңа идеялар келіп 
қуанасыз. Бастапқыда шындыққа жанаспайтын 
болып көрінсе де, өз мақсатыңызды 
орындаудан бас тартпаңыз. Сәтті қадам 
басталғалы тұр. 

(18.07-23.07.2022)

Республикалық "Ел тілегі" газетіне хабарландыру бергіңіз 
келсе, 8 771 693 31 81, 8 705 982 76 61 

нөмірлеріне хабарлассаңыз болады.

ХАБАРЛАНДЫРУ
Қызылорда қаласында тұрғын үйге мұқтаж 

ретінде есепте тұрған адамдардың тізімін 
өзектілендіру мақсатында коммуналдық тұрғын үй 
қорынан тұрғын үйге мұқтаж адамдардың есебінде 
тұрған Қазақстан Республикасы азаматтарының 
кезектілік тізіміне түгендеу жүргізілуде.

Осыған орай, төменде көрсетілген 
азаматтардың «Қызылорда қаласының тұрғын 
үй инспекциясы бөлімі» КММ-не тез  арада жеке 
куәлігімен келіп, құжаттарын жаңалау сұралады:

Аты жөні
Кезек 

кетіркелген 
уақыты

1 Семенов Роман Алексеевич 06.07.2006
2 Залипятский Сергей Витальевич 09.10.2008
3 Рябчикова Елена Васильевна 11.06.2009
4 Губенко Елена Валерьевна 30.11.2006
5 Бессонова Наталья 

Владимировна
13.12.2006

Мекен - жайымыз: Қызылорда қаласы, 
М.Шоқай көшесі, №147 ғимарат, 8-кабинет, тел. 
24-80-97, «Қызылорда қаласының тұрғын үй 
инспекциясы бөлімі» КММ

Өз кезегінде белсенді туберкулез 
АИТВ вирустық жүктелімін 
арттырады, бұл – ЖИТС ауруының 
өршуіне әкелуі мүмкін. Иммундық 
мәртебесі өте төмен адамдар, 
өкпеден бөлінген бактерия басқа да 
органдарға таралған кезде «өкпеден 
тыс туберкулез» ауруына шалдығады. 
Туберкулёз мұндай жағдайда лимфа 
жүйесін, сүйек ұлпасын, оның 
ішінде омыртқа мен ірі буындарды, 
ас қорыту органдарын, бүйректі, ал 
ауыр жағдайында – омыртқа жұлыны 
мен бас миын зақымдауы мүмкін. 
Иммунды жүйесі бұзылған АИТВ 
–оң адамдарда рентгендік түсірілімі 
көбінесе дәл болмайды. 

АИТВ-инфекциясы бар адамдарда 

Манту реакциясының нәтижесі 
барлық уақытта бірдей бір мәнді 
бола бермейді. Иммунды жүйесі 
әлсіреген адамдарда, туберкулинді 
сезу қарсылығы да әлсіз болады және 
оның теріс жауабы, барлық уақытта 
бірдей туберкулездің жоқ екендігінің 
растауы болып табылмайды. 

Жақында белсенді туберкулезге 
не жұқтырғандарға мейлінше өзекті 
тестілеу әзірленді, ол МБТ екі бірегей 
белогының ДНК анықтайды. Бұл тест, 
барынша сенімді және нәтижесін 
келісі күннің өзінде алуға мүмкіндік 
береді. 

Иммунитет көрсеткішінің 
төмендеуі кезіндегі ТБ қосылуының 
тәуекелдігінің өсу фактісін ескерсек, 

белсенді ТБ қашан білінеді деп 
күтпестен, туберкулезге қарсы 
препараттармен профилактикалық 
емдеу жүргізу қажеттілігі пайда 
болады. Жасырын (мүлгіген) деген 
ұғым – адам ТБ жұқтырған, алайда 
ауру емес дегенді білдіреді. 

Профилактикалық емдеуге 
арналған көрсеткіштерге, жұмыс 
орнында не үйінде МТБ берілу 
мүмкіндігі болған пациенттер жатады. 
Бұл ТБ –мен ауыратын адамдармен 
бірге тұрған, бас бостандығынан 
айыру орындарда болған адамдар 
болуы мүмкін. 

Емдеудің алуантүрлі режимі 
АИТВ бар адамдардың белсенді 
туберкулездің тәуекелдігін азайтуы 
мүмкін.Әдетте, алғаш рет анықталған 
ТБ емдеу, АИТВ-оң және АИТВ-теріс 
адамдар үшін бірдей. Оның үстіне, 
АИТВ бар адамдарға тән сипатынан 
айырмашылығы бар. ТБ емдеудің екі 
фазасы болады. 

Интенсивті – ағзаны инфекциядан 
арылтады, 2 айға созылады және күн 
сайын 4 негізгі препаратпен емделеді. 
Медицина қызметкерінің қатысып 

отырған кезінде, дәрілердің дұрыс 
қабылдануына, сондай-ақ үзіліс 
болмауы үшін кепілдік береді. 

Екі айдан кейін, егер тердің 
талдамалары МБТ болуын 
көрсетпесе, яғни пациент басқа 
адамдарға инфекция жұқтырмайтын 
болса, бұрынғыдан ұзағырақ, 
қарқыны төмен қолдау көрсетудің 
екінші фазасы басталады. АИТВ 
және ТБ бір мезгілде емдеуге болады, 
дегенмен оның дәрілік күрделі 
тәуекелдігінің жоғарылығына, 
оның үстіне кейбір препараттардың 
бірімен бірі сәйкеспейтіндігіне 
байланысты болып отыр. Егер 
медициналық көрсеткіштер бойынша 
антиретровирусты емдеуді кейінге 
қалдыруға болмайтын болса, онда 
рифампицинмен бірлестіре қосу 
үшін, емдеу режимі таңдалуы мүмкін, 
әдетте бұл орайда ұсынылған АРВ 
мөлшерлемесі өзгереді. 

Ұ.ЖҮСІП,
ЖИТС орталығы Қазалы 

филиалы эпидемиолог көмекшісі 

ХАБАРЛАНДЫРУ
«VVВuildiпg»  ЖШС-сі  «Нұр-Сұлтан 

қаласы, Байқоңыр ауданы, Абай даңғылы мен 
А.Жұбанов көшесінің қиылысы ауданы мекен 
жайында орналасқан жапсарластыра салынған 
үй-жайлары, паркингі және әкімшілік ғимараты 
бар көп пәтерлі тұрғын үй кешені; құрылыстың 
1-ші кезеңі» (Сметалық құжаттамасыз және 
сыртқы  желілерсіз) жұмыс жобасының  
«Қоршаған ортаны қорғау» бөлімі жобасы 
бойынша қоғамдық талқылау түрінде қоғамдық 
тыңдаулар өтетінін хабарлайды. 

Жобалық құжаттама пакетімен Бірыңғай 
экологиялық порталында https://ecoportal.kz  
танысуға болады.

Барлық ескертулер немесе ұсыныстар 
Бірыңғай экологиялық порталында https://
ecoportal.kz, 29 шілде және 4 тамыз (қоса 
алғанда)  аралығында қабылданады. 

Қосымша ақпаратты мына мекен-жай 
бойынша алуға болады: Нұр-Сұлтан қ, Есіл 
ауданы, Сығанақ көшесі, ғимарат 47 және +7 776 
274 66 03 телефондары бойынша алуға болады.

ОБЪЯВЛЕНИЕ 
ТОО «VVВuildiпg», сообщает о том что, 

состоятся общественные слушания в форме 
публичных обсуждений по проекту Раздел 
«Охрана окружающей среды» к Рабочему 
проекту «Многоквартирный жилой комплекс 
со встроенными помещениями, паркингом и 
административным зданием, расположенный 
по адресу: г. Нур-Султан, р-н "Байқоңыр", 
район пересечения проспекта Абай и улицы 
А.Жұбанова;1-ая очередь строительства.
(Без наружных инженерных сетей и сметной 
документации)»

С пакетом проектной документации можно 
ознакомиться на Едином экологическом портале 
https://ecoportal.kz.

Все замечания и/или предложения 
принимаются в срок с 29 июля – по 4 августа 
(включительно) на  Едином экологическом 
портале  https://ecoportal.kz. 

Дополнительную информацию можно 
получить по адресу г. Нур-Султан, район  Есиль, 
улица Сығанақ ,здание 47 и по телефонам + 7 
776 274 66 03.

АИТВ ЖӘНЕ ТУБЕРКУЛЕЗ
ЖИТС індетінің басталуы дүние жүзінде туберкулез 

оқиғасының өсуіне байланысты болып отыр, себебі 
иммундық мәртебесі төмендеген, АИТВ-сы бар адамдар, 
туберкулезге көбірек шалдығады. АИТВ иммундық 
жүйеге әсер етуінен,оны әлсіретуінен, туберкулез АИТВ 
бар адамдарға жиі беріледі, сондай-ақ жұқтыруы 
көбінесе белсенді туберкулезге ауысады. 

Баяғыда таудың қиясын 
мекендеген бір ерекше 
қасиетті қыран құс өмір 
сүріпті. Өзгелерге өрлігімен 
өнеге болған әлгі бүркіт бір 
жылы өмірінде бірінші рет үш 
балапан басып шығарыпты. 
Балапандардың қанаты қатайып, 
ұясынан ұшып шығуына аз 
уақыт қалғанда бүркіт үш 
балапанын уысына қысып, 
теңіз төсіне алып шығыпты. 
Ұшып келе жатқан ол, өзіндік 
өмірге қанат қаққалы тұрған 
балапандарынан соңғы рет 
сынақ алып, былай деп сұрапты:

– Қанаттыға қақтырмай, 
тұмсықтыға шоқыттырмай, 
мәпелеп бағып қаққанымды 
жақсы білесіңдер. Ертең өскесін, 
осының өтеуі ретінде маған 
қандай жақсылық жасайсыңдар?

Біріншісі айтыпты: – 
Анашым, сенің ақ сүтінді 

ақтау үшін қолымнан келгенін 
барлығын жасаймын. Мен сені 
өмір бойы қанатыма арқалап, 
алып жүремін. Дүниенің төрт 
бұрышын аралатам, таңғажайып 
тамашаларды көретін боласың, 
–  депті. Сонда бүркіт басын 
шайқап, уысындағы балапаның 
теңізге тастап жіберіпті. Сосын 
екіншісіне бұрылып:  

– Ал сен не айтасың?
Екіншісі айтыпты: – Ана-

шым, мен сені ел аралатып босқа 
әуре қылмаймын. Ғаламның 
барлық кереметін алдыңа әкеліп 
беремін. Ішкенің алдыңда, 
ішпегенің артыңда болады, 
–  депті. Бүркіт тағы да басын 
шайқап, екінші балапанын су 
тұнғиығына тастап жібереді.
Үшінші балапанына бұрылып, 
жарқыншақ толы дауыспен 
былай депті:

– Ал сен қалай жарылқа-

мақсың?
Сонда үшінші балапан 

былай үн қатыпты: –Анашым, 
өтірік қанша тәтті болса да, 
саған ащы ақиқатты ақтармасқа 
амалым жоқ. Маған жасаған 
жақсылығыңның шеті де, 
шегі де жоқ екенін, оны өтеуге 
бүкіл ғұмырымды арнасам да 
жетпейтінін жақсы білемін. 
Дегенмен, менің өмірім сені 
әлемді аралатуға да, сан түрлі 
ғаламаттарды алдыңа алып 
келуге де арналмайтынын 
айтқым келеді. Мен сенің маған 
жасаған жақсылықтарыңды өз 
балапандарыма жасау үшін өмір 
сүретін боламын.

Кәрі бүркіт сонда ғана 
көкірек кере терең дем алып: 
– Біздің әулет аманатын алға 
апарар, қыран деген атқа лайық 
бола алар ұрпақ туылғанына 
көзім енді жетті, – деген екен.

Өмірдің дәмі
Ертеректе бір данышпан 

ұстаз болып еді. Оның алдынан 
жыл сайын ондаған шәкірт 
тәлім алып, шығып жатты.

 Бір жолы мұғалімге бұдан 
көп жыл бұрын медресесінен 
түлеп ұшқан бір топ шәкірттері 
жиылып, сәлем беруге келді. 

Ұстазбен қауышу кезінде 
жас жігіттердің әрбірі осы 
кезге дейін өз бастарынан 
өткен жайларды, қазір қалай 
өмір кешіп жатқандарын, 
көріп жатқан жақсы нәрселері 
мен қиындықтарын жарыса 
әңгімелеумен болды.

 Шәкірттерінің келгеніне 
қуанған үй иесі оларды 
дастархан басына шақырып, өзі 
шөптен жасаған шайын ұсынды. 
Ол шайды әртүрлі кеселерге 
құйып әкелді. Ыдыстардың 
бірі фарфордан жасалса, бірі 
шыныдан істелген еді, енді 
бірі керамикадан істелсе, тағы 
бірінің қаңқасы ағаш-тын.

 Жас жігіттердің бәрі өз 
кеселерін таңдап алғаннан 
кейін ұстаз оларға қарап әңгіме 
айтты. – Қарап тұрсам, бәрің 
де қымбат, бағалы кеселерді 
таңдап алған екенсіңдер, – 
деді ол. – Қарапайым, арзан 
кеселерге ешкім де қолын 
созған жоқ. Міне, сендердің 
осы тек жақсы нәрсені ғана 
алуға ұмтылатындарың 
өмірде көріп жүрген бар 
қиындықтарыңның да негізі 

болып тұр. Естеріңде болсын: 
шайдың жұпар иісі аңқып, дәмді 
болып шығуы оның қандай 
кесеге құйылуына байланысты 
емес. Кейде оны қымбат, кейде 
арзан ыдыстармен іше береміз. 
Сендердің шай ішкілерің келді, 
нағыз тілектерің де сол...

 Жас жігіттер сілтідей 
тұнып, тым-тырыс отырып 
қалды.

 – Бірақ сендер барлығың 
саналы түрде жақсы ыдыстарды 
таңдап алдыңдар, – деп 
жалғастырды ұстаз. – Онымен 
қоймай, кімге қандай кесенің 
түскенін қарап шықтыңдар. 

Енді ойланып көріңдер: өмір 
дегеніміз – сусын, ал жұмыс, 
ақша, өмірдегі жағдай, қоғам 
– мұның бәрі ыдыс. Бұлар 
сендердің назарларыңды 
өмірден басқа жаққа бұрып 
жіберетін құралдар ғана. Ал 
өмірдің құны біздің қандай 
кесемен сусын ішкенімізбен 
өлшенбейді. Кейде біз ыдысқа 
қатты мән беріп жатамыз да, 
өмірдің өзінің рахатын көруді 
ұмытып кетеміз. 

Шынында шайдың дәмін 
беретін кесесі емес, сол шайдың 
өзі ғой.

Соңғы сынақ


